
Tað er rumbul millum ný­
valdu bygdaráðslimirnar á 
lista A á Eiði. Rólant Poulsen, 
sum til á nýggjárinum er 
borgarstjóri, er fyrst valdur í 
nýggja bygdaráðið, og nývaldi 
Jógvan í Skorini er næstvald­
ur á lista A, sum eigur fýra av 
sjey og harvið meirilutan í 
nýggja bygdaráðnum.

Teir fýra í meirilutanum 
skrivaðu undan vikuskifti­
num undir semju. Hon bar 
millum annað við sær, at 
Rólant Poulsen skuldi halda 
fram sum formaður, og at 
Jógvan í Skorini skuldi verða 
næstformaður í nýggja bygd­
arráðnum.

Nú er semjan burtur, og 
Jógvan í Skorini hevur saman 

við teim­
u m 
t r i m ­
um á 
l ista 
C 

skip­
að seg 

í meir­
i l u t a , 

og tað ber við sær, at Jógvan í 
Skorini verður nýggjur bygd­
arráðsformaður.

Við útvarpið hjá Kring­
varpinum segði Jógvan í 
Skorini sunnudagin, at hann 
kendi tað sum álitisbrot, tá 
ið Rólant Poulsen stutt eftir, 
at teir høvdu skrivað undir 
semjuna, ringdi og bað hann 
skræða pappírið, sum teir 
høvdu undirskrivað. Orsøkin 
var, at nú hevði annar av hin­
um báðum givið til kennar, 
at hann ikki var nøgdur við 
semjuna, og tískil var neyð­
ugt at fara undir nýggja telv­
ing.

Rólant Poulsen staðfesti í 
útvarpinum, at hann verður 
formaður til á nýggjárinum, 
og at tað so verður í komm­
unalpolitiskum høpi púra 
óroyndi Jógvan í Skorini, 
sum verður borgarstjóri. 
Fráfarandi formaðurin fjaldi 
ikki, at hann var fortørnaður 
inn á, at ein á hansara lista 
var farin í part við minnilut­
anum, sum harvið er vorðin 
meiriluti.

– Hetta er óhoyrt, segði 
Rólant Poulsen.

Politiska minnið er til­
tikið stutt, men tíbetur 

ber til at kaga í tølini fyri at 
staðfesta, hvussu gongdin 
hevur verið:

Tølini siga, at skifti millum 
listar fyri at fáa minniluta til 
meiriluta er ikki heilt ókent 
og óhoyrt á Eiði, og søgan 
sigur, at Rólant Poulsen áður 
hevur átt sín lut í slíkum 
leiki.

Fyri tólv árum síðani – á 
bygdarráðsvalinum í 2000 
– vann listi A fimm limir í 
bygdarráðið á Eiði, og listi B 
vann tveir limir. Hesir báðir á 
B listanum vóru Tordur Nicl­
asen og Rólant Poulsen. Tað 
eydnaðist teimum at fáa tveir 
av teimum fimm á lista B í sín 
part og at velja Tord Niclasen 
sum formann.

Tann einasti í nývalda 
bygdarráðnum, sum var við 
fyri tólv árum síðani, tá ið tað 
eydnaðist minnilutanum við 
tveimum at vinna sær meiri­
lutan í bygdarráðnum, er Ról­
ant Poulsen. Fyri hini seks í 
nývalda bygdarráðnum kann 
tað vera óhoyrt, at minnilutin 
verður til meiriluta, tí onkur 
í meirilutanum velur at taka 
undir við minnilutanum. 

Men ikki fyri Rólant Poul­
sen!

Tað var ikki hissini deyðadómur yvir 
Kringvarpið, sum nýggi kringvarps­
stjórin varpaði út mánadagin. Hann 
ætlar at siga upp til 30 fólkum úr 
starvi, niðurleggja tíðindi í útvarpi­
num um vikuskiftið, niðurleggja Deg 
og Viku, droppa mentanarsendingar 
og gudstænastur og mangt annað.

Sum snarljós av himli er tað ging­
ið upp fyri Dia Midjord og Rúna 
Heinesen, at tær 13 milliónirnar, sum 
vóru í kassanum hjá útvarpinum, 
tá stovnarnir vórðu lagdir saman í 
2005, nú eru brúktar.

Hvar hava leiðsla og stýri verið? 
Tey mugu hava snorksovið. Slíkt 
ábyrgdarloysi eigur at fáa avleið­
ingar.

Onnur hava so sanniliga verið 

gjøgnum fíggjarligan rutsjutúr. 
Munurin er bara tann, at vit onnur 
hava lagað okkum til støðuna, með­
an Kringvarpið bara hevur koyrt 
víðari út frá ynskjum um inntøkur 
– og tilvitað brúkt pengar, sum ikki 
vóru. Tá endar galið!

Tað er ein politisk provokatión, 
tá bæði stjóri og stýrisformaður 
hótta við at siga 15 – 30 fólkum úr 
starvi – og kanska øllum! Skulu øll 
starvsfólkini haldast á pínubeinki­
num, ella er hetta kensluporno fyri 
at leggja trýst á politikararnar?

At politikararnir eru feikir – og 
summir óreinir – tá tað snýr seg um 
Kringvarp, tað vita øll. Sambært 
public service sáttmálanum so ætla 
politikararnir, at Kringvarpið skal 

tjena so nógv upp á handilslýsingar, 
at grundarlagið verður tikið undan 
øllum hinum miðlunum.

Men tað kann altso ikki koma 
sum eitt sjokk fyri leiðsluna, at peng­
arnir eru brúktir. Pengar hvørva 
ikki soleiðis sum døgg fyri sól, hetta 
hevur leiðslan vitað –  men hevur 
ikki tikið neyðugu stigini í tøkum 
tíma. Hetta er so stórt ábyrgdarloysi, 
at ábyrgdin eigur og skal plaserast

Sjálvandi skulu vit hava eitt gott 
public service kringvarp. Og tað 
kann gerast ordiligt. Men tað verður 
ikki gjørt við at brúka yvir evni.

At 10 prosent mangla í eini fíggj­
arætlan er peanuts, tá tað snýr seg 
um at reka vinnu. Men stýrir tú ikki 
eftir hesum fakta og rationaliserar 

tilsvarandi, so endar galið. Tað er 
reinur logikkur. Og at halda – sum 
kringvarpsstjórin sigur, at »onkur 
má koma við pengunum«, tað er 
beinleiðis barnsligt!

Politiski myndugleikin eigur at 
tryggja fíggjarliga grundarlagið 

undir Kringvarpinum. Annaðhvørt 
við eini játtan á fíggjarlógini, við at 
hækka kringvarpsgjaldið ella við at 
skerja ambitiónsnivoið hjá stovni­
num.  Men størstan týdning hevur 
tað, at stovnurin verður rikin við 
skili. Tað ber ikki til at reka almenna 
kringvarpið við spæli og handilslýs­
ingum.

Gevið stovninum frið at arbeiða 
við eini fastari fíggjarætlan uttan 
lýsingar og spæl – og latið privatu 
miðlarnar fáa frið at gera tað, sum 
teir eru bestir til!

Hví kemur tað sum eitt 
sjokk nú, at kassin er tómur?

Hvussu skal fjórða 
statsvaldið klára 
at ansa eftir makt­
havarunum, tá 
tað ikki megnar at 
ansa sínum egna 
pengakassa?

– Vit hava víst á yvir fyri 
myndugleikanum, at vit 
mangla pengar, og tað sær 
ikki út til, at nakar vil geva 
okkum pengar.

Orðini eigur Dia Midjord, 
kringvarpsstjóri, í útvarpi­
num í gjárkvøldið.

Ein slík útsøgn frá einum 
stovnsleiðara boðar ikki frá 
góðum, tí hetta er ein himm­
alrópandi fallitterklering, 
tí ein stjóri kann ongantíð 
sita og bíða, til »onkur kem­
ur við pengum«.

Men hetta vísir, at Kring­
varpið hevur koyrt við 
fullari ferð – vitandi um, 
at kassin er tómur, og at 
tey bara hava roknað við, 
at »onkur fór at koma við 
pengum«.

Altso heilt erligt Dia 
Midjord og Rúni Heine­
sen! Hava tit als einki skil 
fyri, hvussu eitt virki skal 
rekast? Sum stjóri og sum 

formaður, so er tað tykkara 
fremsta skylda alla tíðina 
at hava fingurin á pulsi­
num og fylgja við fíggjar­
ligu gongdini. Man kann 
ikki sita púra óvitandi og 
bíða, til eingir pengar eru 
eftir at gjalda rokningarnar 
við. Man kann ikki bíða og 
rokna við, at »onkur fer at 
betala«. Tað er simpulthen 
for býtt, tí so endar tað við, 
at alt fer á heysin!

Tað kann gott vera, at 
landið má taka um end­
an í Kringvarpinum, sum 
Dimmalætting sigur í odda­
grein í gjár. Dimma tos­
ar um amputeraða fjórða 
statsvaldið, sum ikki orkar 
at ansa eftir makthavara­
num.

Men hvat nyttar eitt 
fjórða statsvald, sum ikki 
megnar at ansa eftir sín­
um egna pengakassa? Tað 
máttu tey á Dimmu vitað, 
sum sjálvi søplaðu 30 mill­
iónir burtur av eginognini 
– uttan at tað fekk avleið­
ingar fyri leiðsluna!

Sjálvt fjórða statsvaldið 
má hyggja í seg sjálvan við­
hvørt – og spyrja sjálvan seg: 
Dugi eg nú so óluksáliga 
væl, sum eg sjálvur haldi?

Tá 4. statsvaldið 
fór á heysin

Tað er ikki heilt óhoyrt á Eiði

Tað 
góða lívið
Hanus Kamban
Tíðargrein á síðu 16-17

Er val­
skipanin 
nøktandi?
Sámal Matras 
Kristiansen
kjak á síðu 18

Eirikur Lindenskov
eirikur@sosialurin.fo

Hugskot og viðmerkingar – send sms til 225000

Leiðslan má leggja frá sær

Rólant Poulsen er royndur í leikum 
at fáa minniluta til meiriluta...


